
EGZEKITIF KONTE BROOKS, PREZIDAN LEJISLATI KONTE GENESEE, AK 
PREZIDAN NYSAC MARY PAT HANCOCK, MAJISTRA RICHARDS AK PREZIDAN 

AK DIREKTÈ JENERAL ROCHESTER BUSINESS ALLIANCE SANDRA PARKER 
SIPÒTE PLAN SEKOU OTORITE AK REFÒM PANSYON CUOMO A  

 
Gouvènè Adjwen Duffy Fè yon Sèl avèk Egzekitif Konte a, Prezidan Lejislati Konte Genesee, 
Majistra ak Prezidan ak Direktè Jeneral RBA nan Rochester Business Alliance pou Diskite 

sou Fason Plan an Ta Diminye Depans Gouvènman an pou Kontribiyab yo 
 

Jodi a, Gouvènè Adjwen Duffy te fè yon sèl avèk Egzekitif Konte Monroe, Maggie Brooks, 
Prezidan Lejislati Konte Genesee, ak Prezidan NYSAC, Mary Pat Hancock, Majistra Rochester, 
Thomas Richards, ak Prezidan ak Direktè Jeneral RBA, Sandra Parker, pou diskite sou fason 
pwopozisyon refòm sekou otorite Gouvènè Andrew Cuomo ta ekonomize plis pase $36 milyon 
dola pou kontribiyab Konte Monroe sou pwochen senk (5) ane yo, epitou refòm pansyon li a pral 
ekonomize $2.5 milya dola sou pwochen 30 ane yo. Pou jwenn plis enfòmasyon sou sekou 
otorite a, epitou pou patisipe nan pwosesis la, Nouyòkè yo kapab ale nan sitwèb 
www.NYGetInvolved.com. 
 
Gouvènè Adjwen Duffy di konsa, “Pandan plizyè ane, vil yo, ti vil yo ak distri lekòl yo – ansanm 
avèk Vil Rochester kote mwen te Majistra a – te mande gouvènman eta a pou bay èd finansye 
pou ogmantasyon sekou otorite eta a yo mete sou yo san finansman anplis.  Gouvènè a te vle di 
sa li te ki te serye konsènan sekou Otorite a. Pwopozisyon bidjè Gouvènè a ap diminye 
ogmantasyon depans Medicaid ofi-amezi sou senk (5) ane pou konte yo, epitou li pral fè refòm 
nan sistèm pansyon eta nou an kounye a.  Kòm yon rezilta pake sekou Otorite a, Rochester ap 
kapab ekonomize plis pase $36 milyon dola. Mwen bat bravo pou Egzekitif Konte a, Mahoney, 
Prezidan Lejislati Konte Genesee, Mary Pat Hancock, Majistra Richards ak Sandy Parker, 
Prezidan RBA pou kalite dirijan ou, epi mwen pa ka tann pou travay avèk yo sou fason pou fè 
eta a vin yon pi bon kote pou viv, ak pou fè biznis pou tout Nouyòkè yo." 
 
Egzekitif Konte Monroe, Maggie Brooks, di konsa, “Kòm yon sipòtè depi lontan pou refòm sekou 
otorite a, mwen jwenn ankourajman nan estrateji Gouvènè Cuomo pou kontwole kèk nan pifò pwogram 
obligatwa k ap lakòz nan ane k ap vini an.  Plizyè pwopozisyon Gouvènè a, sitou yon limit serye sou 
ogmantasyon anyèl nan kontribisyon lokal Medicaid, ap fè anpil bagay pou pi byen pwoteje kontribiyab 
yo nan kominote nou an, ak toupatou nan Eta New York.  Paske mezi sa yo reprezante pifò pwogrè 
enpòtan pou vrè refòm sekou otorite a nan dènye ane yo, mwen pa ka tann pou travay anpil avèk 
Gouvènè Cuomo, ak tout Delegasyon Lejislatif lokal Eta a, pou fè pwopozisyon li yo bay bon rezilta.” 
 
Mary Pat Hancock, Prezidan Lejislati Konte Genesee ak Prezidan NYSAC, di konsa, "Bidjè 
egzekitif 2012-2013 Gouvènè Cuomo a montre angajman li pran pou kontribiyab yo.  Avèk 
kontwòl ki genyen nan ogmantasyon depans Medicaid, refòm nan pwogram edikasyon espesyal 
lekòl –re-matènèl ak pwogram Entèvansyon Bonè, Konte Genesee pral ekonomize plis pase $2 
milyon dola nan  
 
 

-kontinye- 
pwochen senk (5) ane yo.  Gouvènè a asire gouvènman an, nan tout nivo yo, ap travay yon fason 
ki rantab ak efikas pou pèp eta New York.  Mwen ankouraje reprezantan nou yo ki nan lejislati 
eta a pou adopte bidjè sa a pou nou kapab kòmanse aplike refòm sa yo san pèdi tan." 

http://www.nygetinvolved.com/

Majistra Rochester, Tom Richards, di konsa, “Bidjè egzekitif Gouvènè Cuomo prezante a fè etap 
ki kòrèk pou rezoud pwoblèm Rochester genyen. Mwen bat bravo pou Gouvènè a ak pou 
Gouvènè Adjwen Duffy poutèt yo mete “rapidite” ki trè nesesè nan èd ak Prim nan Minisipalite 
yo pou Vil nou an. Bob Duffy di konsa li ta travay pou Rochester nan fonksyon li kòm Gouvènè 
Adjwen, epi se sa li fè sèlman. Se yon bon bagay pou nou genyen li avèk nou jodi a. Mwen vle 
bat bravo tou pou Gouvènè Cuomo pou pwopozisyon li yo pou sekou otorite a. Sitou, 
pwopozisyon refòm pansyon Nivo VI la. Si depans pou pansyon ap kontinye fèt san kontwòl, 
anpil minisipalite nan New York p ap gen mwayen pou fè peman. Gouvènè a prepare yon 
pwopozisyon bidjè ki responsab sou plan fiskal, epi mwen pa ka tann pou nou travay ansanm 
pou wè yo adopte pwopozisyon li yo.” 
 
Sandra A. Parker, Prezidan ak Direktè Jeneral Rochester Business Alliance, di konsa, “Nou 
kontan pou wè sekou otorite a jwenn yon atansyon serye. Nou sipòte pwopozisyon  Gouvènè 
Cuomo pou sekou otorite a, epitou nou ankouraje lejislatè yo pou yo fè menm bagay la tou, sitou 
nan domèn refòm pansyon ak chanjman nan yon plan kontribisyon ki defini. Epitou nou pa ka 
tann pou pwochen rekòmandasyon komite sekou otorite a, pwopozisyon nou swete k ap fè nou 
vanse nan refòm serye, ak pote bourad lajan pou gouvènman lokal nou yo, pou distri lekòl nou 
yo, ak pou kontribiyab ki sipòte yo."  
 
Bidjè Egzekitif Gouvènè a ap elimine defisi bidjetè $2 milya dola ki genyen kounye a san li pa 
mete okenn nouvo taks oswa nouvo frè. Li pwopoze tou pou diminye sekou otorite ak refòm 
pansyon pou ekonomize anpil milya dola pou kontribiyab yo ak gouvènman lokal yo. 
 
Men sa ki nan rezime plan sekou otorite a: 
 

• Kreyasyon yon plan pou Eta a kontwole 100% depans devlopman Medicaid k ap fèt ofi-
amezi nan plis pase twazan, pou ekonomi $1.2 milya dola gouvènman lokal yo sou 
pwochen senk ane yo; 

• Kreyasyon yon plan refòm pansyon k ap ekonomize $83 milya dola pou kontribiyab Eta a 
ak pou gouvènman lokal ki deyò Vil New York, epitou sa ap ekonomize $30 milya 
dola pou Vil New York sou pwochen 30 ane yo 

Yon fason pi espesifik, Gouvènè a te pwopoze tou diminye refòm estriktirèl yo pou soulaje 
gouvènman lokal otorite Eta a k a lakòz depans lokal yo ogmante. Refòm sa yo, ki abòde pi gwo 
faktè ki ogmante depans yo pou gouvènman lokal yo ap ede dirijan minisipal yo elimine presyon 
bès ekonomik pwolonje a, epitou y ap ede gouvènman lokal yo reyalize objektif limit sou taks 
sou pwopriyete. 
 
Diminye fado sou konte yo lè yo kontwole depans pou ogmantasyon Medicaid: 
Ogmantasyon Medicaid se yon gwo faktè pou ogmantasyon depans yo pou konte yo. Nan ane 
2006, Eta a te mete limit sou kantite lajan pou ogmantasyon depans Medicaid konte yo gen pou 
peye. Pou kounye a, limit maksimòm nan se 3% ogmantasyon; Eta a peye tout ogmantasyon ki 
depase 3%. Pou bay yon gwo soulajman fiskal pou konte yo ak pou Vil New York, Eta a ap pran 
kontwòl 100% depans yo ogmantasyon Medicaid yo ofi-amezi. Nan ane fiskal 2013 la, limit 
maksimòm depans pou konte a ap tonbe a 2% ogmantasyon depans Medicaid; nan ane fiskal 
2014 konte a, patisipasyon konte a ap redui a 1%.  
 
 
 

-kontinye- 
 
 
Nan kòmansman ane fiskal 2015 konte a, Eta a ap peye 100% depans pou ogmantasyon 
Medicaid. Kontwòl Eta a nan yon pi gwo kontribisyon depans Medicaid lokal yo ap pèmèt konte 
yo ak Vil New York ekonomize $1.2 milya dola sou pwochen senk (5) ane yo. 

Anba la a se total ekonomi 5 Ane (SFY) nan kontwòl Eta a sou Ogmantasyon Depans Medicaid 
pou Konte Monroe. 
 
 SFY12/13 SFY 13/14 SFY14/15 SFY 15/16 SFY16/17 Total sou 5 

Ane 
Monroe 0 $1,480,352 $4,528,794 $8,979,789 $13,370,785 $28,329,720 

 
Anplis, Konte Genesee pral ekonomize yon total $1,514,337 dola sou senk (5) ane lè eta a 
kontwole ogmantasyon depans Medicaid. 
 
Adopte refòm pansyon an: Toupre Medicaid, depans pansyon yo se fado ki pi enpòtan nan 
gouvènman lokal yo. Gouvènè a te mande yon nouvo nivo nan sistèm pansyon Eta a k ap 
ekonomize $83 milya dola gouvènman Eta a ak gouvènman lokal ki deyò Vil New York, ak $30 
milya dola pou Vil New York sou pwochen 30 ane yo. Kòm yon rezilta refòm pansyon an, Konte 
Monroe ta ekonomize $2.5 milya dola sou pwochen 30 ane yo, epi Konte Genesee ta ekonomize 
$200 milyon dola sou 30 ane. Nouvo plan pansyon an ta gen to kontribisyon pwogresif ant 4% 
ak 6% avèk risk/rekonpans komen pou anplwaye yo ak patwon yo pou jistifye enstabilite mache 
a. Li gen ladan yon chwa volontè pou Kontribisyon Defini dapre modèl TIAA-CREF. Anplwaye 
ki pran Kontribisyon Defini sa a ap vin gen dwa pou antre nan sistèm sa apre yon ane. Chwa sa a 
ap ka chanje. Pou kounye a, plan refòm pansyon Gouvènè p ap afekte okenn anplwaye. 
 
Vote refòm yo pou Pwogram Entèvansyon Bonè ak Pwogram Edikasyon Espesyal Lekòl 
Pre-Matènèl: Bidjè a ap fè refòm tou nan pwogram Entèvansyon Bonè pou diminye depans 
administratif konte yo, epitou pou diminye depans yo a $99 milyon dola sou senk (5) ane. Kòm 
yon rezilta refòm sa yo, Konte Monroe ta ekonomize $1,731,600 milyon dola sou pwochen senk 
(5) ane yo, epi Konte Genesee ta ekonomize $147,000 dola sou pwochen 5 ane yo. Answit, Bidjè 
Egzekitif la ap fè refòm nan pwogram edikasyon espesyal lekòl pre-matènèl pou diminye depans 
yo pou konte ki deyò Vil New York yo a $150 milyon dola sou senk (5) ane. Kòm yon rezilta 
refòm ki fèt nan pwogram edikasyon espesyal Lekòl pre-matènèl, Konte Monroe ta ekonomize 
$6,056,000 dola sou senk (5) ane, epi Konte Genesee ta ekonomize $707,000 milyon dola sou 
senk (5) ane. Bidjè Egzekitif la pa gen ladan okenn diminisyon nan Entèvansyon Bonè oswa nan 
sèvis edikasyon espesyal pou Lekòl Pre-Matènèl yo. 
 
Èd pou Gouvènman Lokal yo: Anplis refòm sa yo, Bidjè Egzekitif la bay $715 milyon dola 
pou gouvènman lokal yo nan èd pou fonksyònman san restriksyon, ak yon lòt $79 milyon dola 
nan sibvansyon pou sipòte pi bon rannman.  
 

### 
 


